ՀԻՄՆԱՎՈՐՈՒՄ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՄԻ ՇԱՐՔ ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ 

1. Ընթացիկ իրավիճակը և իրավական ակտի ընդունման անհրաժեշտությունը

 
 «Հայաստանի Հանրապետության կառավարության մի շարք  որոշումներում փոփոխություններ կատարելու մասին» ՀՀ կառավարության որոշման նախագիծը մշակվել է ՀՀ կառավարության 11.02.2016թ. «Գործարար միջավայրի բարելավման 2016թվականի միջոցառումների ծրագրին հավանություն տալու մասին»  N 110-Ա որոշմամբ հաստատված հավելվածի 3-րդ կետի 1-ին ենթակետի կատարման շրջանակներում` տնտեսավարողների կողմից փաստաթղթերը կնքված ներկայացնելու պահանջի վերացման և Հայաստանում ձեռնարկատիրությամբ զբաղվելու համար բարենպաստ պայմաններ ապահովելու նպատակով: 

Ներկայումս, շրջանառության փուլում են գտնվում ՀՀ բնապահպանության նախարարության կողմից մշակված` ՀՀ կառավարության 30.01.2003թ. N 121-Ն և  07.03.2003թ. N218-Ն որոշումներում փոփոխություններ նախատեսող ՀՀ կառավարության որոշումների նախագծերը, որոնցում հաշվի է  առնվել վերոնշյալ պահանջը: 
Այս նախագծերի ընդունման դեպքում «Հայաստանի Հանրապետության կառավարության մի շարք  որոշումներում փոփոխություններ կատարելու մասին» ՀՀ կառավարության որոշման նախագծից կհանվեն համապատասխան կետերը:


Միևնույն ժամանակ, ՀՀ կառավարության 05.02.2015թ. N 90-Ն որոշման 9-րդ հավելվածի հայտերի ձևերում կնիքի պահանջը բխում է ԵԱՏՀ Կոլեգիայի 06.11.2014թ. N 199 որոշման հավելվածով սահմանված` ներմուծման կամ արտահանման լիցենզիաներ ստանալու համար ներկայացվող հայտի ձևից:

2. Առաջարկվող կարգավորման բնույթը
Նախագծով առաջարկվում է ուժը կորցրած ճանաչել բնապահպանության որորտը կանոնակարգող ՀՀ կառավարության մի շարք որոշումներում ամրագրված` տնտեսավարողների կողմից փաստաթղթերը կնքված ներկայացնելու պահանջի վերաբերյալ առկա դրույթները:

3.Նախագծի մշակման գործընթացում ներգրավված ինստիտուտները, անձինք և նրանց դիրքորոշումը
Նախագիծը մշակվել է ՀՀ բնապահպանության նախարարության աշխատակազմի համապատասխան ստորաբաժանումների կողմից: 

4. Ակնկալվող արդյունքը 

Նախագծի ընդունման դեպքում ակնկալվում է ապահովել գործարար միջավայրի բարելավման շարունակականությունը` պարզեցնելով ձեռնարկատիրությամբ զբաղվելու գործընթացը, ինչպես նաև կկրճատվի ավելորդ վարչարարությունը:
Տ Ե Ղ Ե Կ Ա Ն Ք
«Հայաստանի Հանրապետության կառավարության մի շարք  որոշումներում ՓՈՓՈԽՈՒԹՅՈՒՆներ կատարելու մասին»  ՀՀ  ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ԱՅԼ ՆՈՐՄԱՏԻՎ ԻՐԱՎԱԿԱՆ ԱԿՏԵՐԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՄԱՍԻՆ
  «Հայաստանի Հանրապետության կառավարության մի շարք  որոշումներում փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ այլ նորմատիվ իրավական ակտեր ընդունելու անհրաժեշտությունը բացակայում է:
Տ Ե Ղ Ե Կ Ա Ն Ք
«Հայաստանի Հանրապետության կառավարության մի շարք  որոշումներում ՓՈՓՈԽՈՒԹՅՈՒՆներ կատարելու մասին» ՀԱՅԱՍՏԱՆԻ  ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԿԱՊԱԿՑՈՒԹՅԱՄԲ ՊԵՏԱԿԱՆ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄՆԻ ԲՅՈՒՋԵՈՒՄ ԵԿԱՄՈՒՏՆԵՐԻ  ԵՎ  ԾԱԽՍԵՐԻ ԱՎԵԼԱՑՄԱՆ ԿԱՄ ՆՎԱԶԵՑՄԱՆ ՄԱՍԻՆ
  «Հայաստանի Հանրապետության կառավարության մի շարք  որոշումներում փոփոխություններ կատարելու մասին» ՀՀ կառավարության որոշման նախագծի ընդունման կապակցությամբ պետական կամ տեղական ինքնակառավարման մարմնի բյուջեում եկամուտների  և ծախսերի ավելացում կամ նվազեցում չի նախատեսվում:
